
1. MARCO NORMATIVO 

O Plan de Convivencia do centro é un documento no que se articula a convivencia escolar, que garantía unha 
educación no exercicio dos dereitos e das liberdades dentro dos principios democráticos da convivencia, así 
como na prevención dos conflitos e a súa resolución pacífica. 

A normativa actual da Comunidade Autónoma de Galicia referida a convivencia escolar é a  Lei 4/2011, do 30 
de xuño, de convivencia e participación da comunidade educativa. No seu artigo 10 fai mención ao plan de 
convivencia e as normas que rexeran a mesma, indicando  a súa inclusión no Proxecto Educativo de Centro 
(PEC). Esta lei ven sendo desenvolvida polo Decreto 8/2015, de 8 de xaneiro. 

Os artigos 120 e 124 da lei orgánica 2/2006, na redacción dada pola Lei orgánica 8/2013, do 9 de decembro, 
para a mellora da calidade educativa, establecen a autonomía dos centros na elaboración das súas normas 
de convivencia e das de organización e funcionamento. O mesmo artigo 124 dispón que:“Os centros 
elaborarán un plan de convivencia que incorporarán á programación xeral anual e que recollerá todas as 
actividades que se programen co fin de fomentar un bo clima de convivencia dentro do centro escolar, a 
concreción dos dereitos e deberes dos alumnos e alumnas e as medidas correctoras aplicables en caso do 
seu incumprimento con arreglo á normativa vixente, tomando en consideración a situación e as condicións 
persoais dos alumnos e alumnas, e a realización de actuacións para a resolución pacífica de conflitos con 
especial atención ás actuacións de prevención da violencia de xénero, igualdade e non discriminación”. 

Igualmente, as disposicións deste plan atenden ao establecido na Lei 2/2014, do 14 de abril, pola igualdade 
de trato e non discriminación de lesbianas, gays, transexuais, bisexuais e intersexuais de Galicia. 

 

2. DATOS DO CENTRO 

 

ENDEREZO TELÉFONO FAX 

 Avda. Arteixo nº 128  15007 A Coruña  881 960 715  881 960 724 

CÓDIGO DE CENTRO CORREO ELECTRÓNICO 

 15005269  Ies.urbano.lugris@edu.xunta.es 

PÁXINA WEB TWITTER 

 www.edu.xunta.gal/centros/iesurbanolugris/  @IESUrbanoLugris 

 

Nº DOCENTES  71 DOCENTES 

 53 CON DESTINO DEFINITIVO 

 18 CON DESTINO PROVISIONAL 

PERSOLA DA ADMON. E SERVIZOS  10 

Nº ALUMNOS/ALUMNAS  ESO: 163 

 BACHARELATO: 40 

 FPB. 53 

 CICLOS FORMATIVOS: 343 

 TOTAL: 599 

 

3. ANÁLISE DA SITUACIÓN DO CONTEXTO 

3.1 Situación e historia do centro 

O edificio foi construído no ano 1967, aínda que non foi entregado ata o ano 1975. No curso escolar 1975/76 
o centro comeza a funcionar co nome de Instituto Politécnico Nacional de La Coruña, cunha matrícula de 
1.099 alumnos e impartindo as especialidades de Formación Profesional de Automoción, Electricidade, 
Electrónica, Madeira e Metal. En 1977 e a petición do Claustro de Profesorado, a Dirección Xeral de 
Ensinanzas Medias del Ministerio de Educación e Ciencia, aproba a nova denominación do centro: Instituto 
Politécnico Nacional "Diego Delicado Marañón" 

No ano 1998, tanto o Claustro de Profesorado como o Consello Escolar, aproban por maioría render unha 
pequena homenaxe ao pintor coruñés Urbano Lugrís, sendo a denominación actual: Instituto de Educación 
Secundaria Urbano Lugrís. 

O IES Urbano Lugrís está situado no número 128 da Avenida de Arteixo da Coruña. A entrada posterior do 
centro esta na rúa Pintor Urbano Lugrís, no Polígono Industrial da Grela. Os alumnos e alumnas que asisten 
ao noso centro a cursar ESO ou Bacharelato chegan do distrito Sagrada Familia-Os Mallos. O barrio dos 
Mallos inclúe os Mallos, Sardiñeira, Sagrada Familia, Vioño e Estación. É un dos barrios con máis poboación 
da cidade, de feito habitan nel o 15% da poboación coruñesa. Está situado nunha das entradas de A Coruña 
e rodeado polo Polígono Industrial de A Grela e a estación de Ferrocarril. A maior parte das casas foron 
construídas entre os anos 50 e 70, pero na actualidade construíronse novas urbanizacións.  

3.2 Contorno socio-cultural 

Nos anos oitenta foi un barrio con moitos problemas de drogas e delincuencia e moi pobre a nivel social, 
económico e cultural, pero na actualidade vai avanzando moito en todos estes aspectos, debido 
fundamentalmente á construción recente de novas vivendas, e á atención que vai poñendo o concello nel 
para favorecer o seu desenrolo, de feito moitas vivendas do barrio da Sagrada Familia estiveron ou están 
aínda inmersas nun plan de rehabilitación levado a cabo polo concello. A recuperación desta zona afecta non 
so aos inmobles senón tamén ao entorno dotado nos últimos tempos de zoas verdes, aparcadoiros, o Centro 
Cívico ou o Centro de Saúde. 

A meirande parte da poboación desta parte da cidade é obreira e nos últimos tempos achegouse a esta zona 
da cidade moito inmigrante, de feito o barrio é o de máis poboación inmigrante da cidade. Isto fai que entre os 
nosos alumnos haxa bastantes de orixe estranxeiro, principalmente de nacionalidades sudamericanas.  
Nalgúns cursos da ESO a porcentaxe é de ata un 30%, sendo menor a súa incidencia nos ciclos de 

Formación Profesional, aínda que con carácter crecente nos últimos anos. Por parte dos compañeiros e 
compañeiras non se dan problemas de rexeitamento, pero é normal que teñan algunha dificultade para 
integrarse nos hábitos e costumes do resto, así como a integración na realidade académica que faise moi 
complicada. Conviven tamén no barrio familias de etnia xitana, que como colectivo teñen as súas 
peculiaridades. Ambos colectivos presentan particularidades comúns, en canto á variabilidade na súa 
residencia habitual, á xustificación do absentismo escolar e a seu escaso nivel educativo. 

Os alumnos e alumnas que cursan a ESO proceden maioritariamente do centro adscrito de Educación Infantil 
e Primaria Sagrada Familia e no caso da educación post obrigatoria proceden ademais do resto da cidade e 
no caso dalgúns Ciclos Formativos doutros lugares da provincia, dada a especificidade dalgúns ciclos que 
oferta o centro. 

3.3 Responsables da elaboración, dinamizadores e participantes 

 

PARTICIPANTE FUNCIÓNS 

CONSELLO ESCOLAR  Avaliar proxectos e normas. 

 Avaliar a programación Xeral Anual. 

 Coñecer a resolución de conflitos disciplinarios e velar por que se axusten á normativa vixente. Cando as 
medidas disciplinarias adoptadas polo director/a correspondan a condutas del alumnado que prexudiquen 
gravemente a convivencia  do centro, o Consello Escolar, a instancia de pais, nais ou titores legais, poderá 
revisar a decisión adoptada e propoñer, no seu caso, as medidas oportunas. 

 Propoñer medidas e iniciativas que favorezan a convivencia no centro, a igualdade entre homes e mulleres, 
a igualdade de trato e a non discriminación polas causas a que se refire o artigo 84.3 da LOMCE, a 
resolución pacífica de conflitos, e a prevención da violencia de xénero. 

 Elixir as persoas representantes da comisión de convivencia. 

 Establecer directrices para a elaboración do plan de convivencia e das normas de convivencia do centro. 

 Realizar anualmente o seguimento e a avaliación do plan de convivencia e das normas de convivencia do 
centro. 

 Propor actuacións en relación coa convivencia para todos os sectores da comunidade educativa, 
especialmente as relacionadas coa resolución pacífica de conflitos. 

COMISIÓN DE CONVIVENCIA  A comisión de convivencia está constituída no seo do consello escolar. Terá carácter consultivo e 
desempeñará as súas funcións por delegación do consello escolar, para facilitar o cumprimento das 
competencias que este ten asignadas en materia de convivencia escolar e velará pola correcta aplicación do 
disposto neste decreto, no plan de convivencia e nas normas de convivencia da cada centro. 

 Elaborar o plan de convivencia do centro e dinamizar todos os sectores da comunidade educativa, 
incorporando as súas iniciativas e achegas no procedemento de elaboración, desenvolvemento e 
seguimento do citado plan. 

 Adoptar as medidas preventivas necesarias para garantir os dereitos de todos os membros da comunidade 
educativa e o cumprimento das normas de convivencia do centro. 

 Impulsar accións dirixidas á promoción da convivencia, especialmente o fomento de actitudes para garantir a 
igualdade entre mulleres e homes, a igualdade de trato de todos os membros da comunidade educativa e a 
resolución pacífica de conflitos. 

 Propor ao consello escolar as medidas que considere oportunas para mellorar a convivencia, así como dar 
conta a este, cando menos dúas veces ao longo do curso, das actuacións desenvolvidas e das correccións e 
medidas disciplinarias impostas. 

 Propor, de ser o caso, á persoa titular da dirección do centro persoas que poidan formar parte do equipo de 
mediación. 

 Coñecer o cumprimento efectivo das correccións e medidas correctoras nos termos en que fosen impostas e 
informar o consello escolar sobre o grao de cumprimento da normativa vixente. 

 Realizar o seguimento dos compromisos de convivencia subscritos no centro. 

 Elaborar unha memoria anual sobre a análise da convivencia e conflitividade no centro, na cal se reflictan as 
iniciativas no ámbito do centro sobre a materia. Este informe será trasladado ao consello escolar do centro e 
ao correspondente servizo territorial de Inspección Educativa. 

 Aqueloutras que lle sexan encomendadas polo consello escolar do centro docente ou polo órgano da 

Administración educativa con competencias na materia. 

CLAUSTRO  Propoñer medidas e iniciativas que favorezan a convivencia no centro. 

 Realizar propostas para a elaboración do plan de convivencia e das normas de convivencia do centro. 

 Participar na avaliación anual da convivencia no centro, incidindo especialmente no desenvolvemento do 
plan de convivencia. 

 Propor actuacións de carácter educativo, especialmente as relacionadas coa resolución pacífica de conflitos. 

 Emitir informe sobre as normas de organización e funcionamento do centro. 

EQUIPO DIRECTIVO  Elaborar, de ser o caso, o plan de convivencia do centro e as demais actuacións derivadas do 
desenvolvemento, seguimento, avaliación e revisión deste, así como as demais competencias da comisión 
de convivencia, mentres esta non estea constituída.  

 Impulsar as actividades previstas no plan de convivencia, así como velar pola realización destas e polo 
cumprimento das normas de convivencia. 

XEFATURA DE ESTUDOS  Coordinar e dirixir as actuacións establecidas no plan de convivencia do centro e nas normas de convivencia 
do centro.  

 Velar polo desenvolvemento coordinado e coherente das actuacións establecidas no plan de convivencia e 
das actuacións relativas á mellora da convivencia reflectidas nos respectivos plans de acción titorial e de 
atención á diversidade do centro.  

 Promover o exercicio da mediación que se leve a cabo no centro.  

 Organizar a atención educativa do alumnado a que se lle suspendese o dereito de asistencia á clase, no 
marco do disposto nas normas de organización e funcionamento do centro. 

DIRECTOR/A  Garantir o cumprimento das leis e demais disposicións viventes. 

 Garantir as condicións para que exista no centro un adecuado clima escolar que favoreza a aprendizaxe e a 
participación do alumnado. 

 Favorecer a convivencia no centro, garantir a mediación na resolución dos conflitos e impoñer as medidas 
disciplinarias que correspondan aos alumnos e alumnas, en cumprimento da normativa vixente, sen prexuízo 
das competencias atribuídas ao Consello Escolar no artigo 127 da LOMCE. A tal fin, promoverase a 
axilización dos procedementos para a resolución dos conflitos nos centros. 

 Velar polo cumprimento das medidas correctoras por parte do alumnado. 

ÓRGANOS DE COORDINACIÓN 
DOCENTE 

 Os órganos de coordinación docente, no seu ámbito competencial, serán responsables de incorporar nas 
súas actuacións as medidas e os acordos adoptados, de conformidade co que estableza o plan de 
convivencia e as normas de convivencia do centro. 

CONSELLO PARA A 
CONVIVENCIA ESCOLAR DA 
COMUNIDA AUTÓNOMA DE 
GALICIA 

 Órgano de carácter consultivo e de apoio a toda a comunidade educativa. 

 Estará adscrito á consellería con competencias en materia de educación e contará co apoio dos servizos 
técnicos da Administración educativa, para fomentar a participación dos membros da comunidade educativa 
na mellora da convivencia. 

3.4 A Comisión de convivencia 

A Comisión de convivencia do centro está composta por persoas representantes do alumnado, do 
profesorado, das familias e do persoal da administración e servizos.  

 

COMPOSICIÓN DA COMISIÓN DE CONVIVENCIA 

REPRESENTANTES DO PROFESORADO  José A. Vázquez Suárez 

 José Manuel Santos Mariño 

 Pilar Debén Alfonso 

 Begoña García Maneiro 

 Pedro López Marqués 

REPRESENTANTES DO ALUMNADO  Laura Rivas Rodríguez 

REPRESENTANTES DAS FAMILIAS  Eugenio José Fernández Rodríguez 

REPRESENTANTES DE PERSOAL DA ADMINISTRACIÓN E 
SERVIZOS 

 Yolanda Hernández Faraldo 

DIRECTORA  Susana García Álvarez 

 

O funcionamento da Comisión virá determinado nos seguintes aspectos: 

- Manterán tres reunións anuais de carácter ordinario, unha por trimestre, e con carácter 
extraordinario cantas veces sexa convocada pola súa presidencia, por iniciativa propia ou por 
proposta de, polo menos, unha terceira parte dos seus membros. 

- Integrará o principio de igualdade, de xeito que si algún membro causa baixa buscarase a 
substitución do mesmo tendo en conta este principio. 

- Na primeira xuntanza do curso escolar realizará unha avaliación tendo en conta as incidencias 
do curso anterior, os datos aportados polo centro adscrito referente ao novo alumnado, as 
conclusións obtidas das xuntanzas das avaliacións iniciais e as aportacións de calquera 
membro da comunidade educativa. 

- Na última xuntanza do curso fará unha avaliación do desenvolvemento do curso na materia de 
convivencia para aportar medidas e estratexias de cara ao curso seguinte. 

3.5 Necesidades detectadas no centro en relación coa convivencia 

No curso 2017/18 abríronse 24 expedientes disciplinarios a 16 alumnos e alumnas, o que resultou unha cifra 
moi elevada e máis do dobre do curso anterior 2016/17. Os problemas de convivencia no centro empeoraron 
nos grupos nos que estaba este alumnado, principalmente 1º e 2º ESO e 1º FPB.  No relativo a expedientes 
de absentismo escolar, abríronse 8 expedientes no curso pasado. 

No curso 2018/19 a cifra de expedientes disciplinarios baixou considerablemente, a 6 en todo o curso escolar. 
No que concirne a expedientes de absentismo, trasladáronse 9 expedientes. 

Tendo en conta as amoestacións efectuadas polo profesorado ao alumnado e polas intervencións dos 
diferentes departamentos do centro en relación a materia de convivencia, os principais problemas de 
convivencia céntranse nos diferentes conflitos: 

 

CONFLITOS POR ETAPA EDUCATIVA 

ESO 

Especialmente no 1º ciclo 
 Actos inxustificados que perturban o desenvolvemento das actividades do 

centro: tirar papeis e obxectos na aula, ausentarse das aulas sen permiso, falar 
e interromper a actividade normal. 

 Non achegar o material escolar necesario para  as clase. 

 Agresións física e psíquicas, inxurias e ofensas graves. 

 Actos individuais de desafío a autoridade do profesorado. 

 Uso inapropiado de dispositivos móbiles. 

 Consumo de tabaco . 

 Retrasos nas entradas. 

 Saír do recinto escolar. 

 Absentismo escolar. 

BACHARELATO  Uso inapropiado de dispositivos móbiles. 

 Retrasos nas entradas. 

FORMACIÓN PROFESIONAL BÁSICA 

Especialmente no 1º curso 
 Actos inxustificados que perturban o desenvolvemento das actividades do 

centro: tirar papeis e obxectos na aula, ausentarse das aulas sen permiso, falar 
e interromper a actividade normal. 

 Non achegar o material escolar necesario para  as clase. 

 Agresións física e psíquicas, inxurias e ofensas graves. 

 Actos individuais de desafío a autoridade do profesorado. 

 Uso inapropiado de dispositivos móbiles. 

 Consumo de tabaco . 

 Retrasos nas entradas. 

 Saír do recinto escolar. 

CICLOS FORMATIVOS  Uso inapropiado de dispositivos móbiles. 

 Consumo de tabaco no recinto escolar. 

 Retrasos nas entradas . 

 

4. CONCRECIÓN DO PLAN 

4.1 Obxecto, fins e principios do plan 

OBXECTIVOS DO PLAN DE CONVIVENCIA 

 Facilitarlles aos órganos de goberno e ao profesorado instrumentos e recursos en relación coa prevención da violencia e a mellora da convivencia 
no centro.  

 Concienciar e sensibilizar a comunidade educativa sobre a importancia dunha adecuada convivencia escolar e sobre os procedementos para 
mellorala e acadar un ambiente educativo que permita o óptimo aproveitamento dos recursos que a sociedade pon á disposición do alumnado.  

 Fomentar nos centros educativos os valores, as actitudes e as prácticas que permitan mellorar o grao de aceptación e cumprimento das normas e 
avanzar no respecto á diversidade e no fomento da igualdade entre homes e mulleres.  

 Facilitar a prevención, a detección, o tratamento, o seguimento, a xestión e a resolución dos conflitos que se poidan producir no centro e aprender 
a utilizalos como fonte de experiencia e aprendizaxe.  

 Facilitar a prevención, detección e eliminación de todas as manifestacións de violencia, especialmente do acoso escolar, da violencia de xénero e 
das actitudes e comportamentos xenófobos e racistas. 

 Facilitar a conciliación ou a mediación para a resolución pacífica dos conflitos.  

 Contribuír desde o ámbito da convivencia á adquisición das competencias básicas, particularmente das competencias social e cidadá e para a 
autonomía e iniciativa persoal.  

 Fomentar e facilitar a participación, a comunicación e a cooperación das familias no mantemento da convivencia nos centros docentes.  

 Establecer, incrementar e consolidar as relacións con entidades e institucións do contorno que contribúan á construción de comunidades 
educadoras e a unha convivencia de calidade que potencie os dereitos e as liberdades fundamentais. 

4.2 Obxectivos específicos 

OBXECTIVOS ESPECÍFICOS 

 Reducir o número de incidencias disruptivas no desenvolvemento das actividades. 

 Mellorar o clima de convivencia e orde na clase 

 Propoñer accións e iniciativas que favorezan a convivencia escolar 

 Darlle publicidade ás NOF do centro. 

 Fomentar la implicación das familias. 

 Previr o consumo de tabaco e drogas. 

 Potenciar dentro do Plan de acción titorial todas as actividades encamiñadas a favorecer a orde, a disciplinas e o respecto mutuo 

 Controlar os casos de absentismo escolar e buscar soluciónspara reconducir cada caso en particular 

4.3 Actuacións, medidas e programas 

Trataranse de recoller neste apartado, primeiramente, as liñas xerais de actuación con intención de 
permanencia (organización xeral da convivencia no centro) e, a continuación, as actuacións anuais do plan de 
convivencia que se desenvolverán en cada curso. Entre as actuacións, medidas ou programas que hai que 
desenvolver para favorecer a convivencia cabe destacar as recollidas no artigo 15 do Decreto 8/2015. 

 

ACTUACIÓNS, MEDIDAS E PROGRAMAS RECOLLIDAS NO ARTIGO 15 DO DECRETO 8/2015 

 Actuacións organizativas, curriculares e de coordinación. Debe considerarse, especialmente, a organización do centro e da aula; a coordinación 
das actuacións docentes; a programación e desenvolvemento do currículo; as estratexias metodolóxicas; a avaliación do progreso do alumnado e 
da práctica docente; e as actividades complementarias e extraescolares.  

 Actuacións dirixidas a garantir a participación da comunidade educativa, incluída a formación co obxectivo de mellorar a convivencia escolar e a 
resolución pacífica de conflitos.  

 Actuacións dirixidas á prevención de condutas contrarias ás normas de convivencia, incluíndo a difusión de normas e accións de sensibilización e 
protocolos de detección temperá.  

 Protocolo para a prevención, a detección e o tratamento das situacións de acoso escolar, que incorporará, como mínimo, as seguintes previsións:  

a) Realización de campañas de sensibilización contra o acoso escolar, dirixidas a toda a comunidade educativa, que axuden a previlo e a preparar 
para detectalo e reaccionar e intervir fronte a este.  

b) Establecemento de canles específicas que faciliten ás vítimas a exteriorización das situacións de acoso escolar.  

c) Determinación das medidas que deben adoptarse en caso de detección dunha situación de acoso escolar para pórlle fin, sen prexuízo das 
correccións disciplinarias que correspondan. En todo caso, preverase a designación, pola persoa titular da dirección do centro ou titular do centro 
concertado, dunha persoa responsable da atención á vítima de entre o persoal do propio centro docente. Esta designación procurarase que, 
cando sexa posible, recaia sobre unha persoa con que a vítima garde unha relación de confianza ou proximidade. 

 Medidas que se poden aplicar no centro para previr, detectar, mediar e resolver os conflitos que poidan xurdir, entre as cales se incluirán os 
compromisos de convivencia, as actuacións preventivas e que contribúan á detección da conflitividade e a conciliación ou mediación na resolución 
dos conflitos que puidesen xurdir, de conformidade co establecido neste decreto.  

 Medidas ou programas específicos para promover a convivencia no centro, que fomenten o diálogo, a cor responsabilidade e a cultura de paz 

ACTUACIÓNS, MEDIDAS E PROGRAMAS ESPECÍFICOS 

 Difundir entre o alumnado e a comunidade educativa, en xeral, as NOF do centro. Na medida do posible, procurar  que se editen nun cuadernillo. 

 Fortalecer o labor titorial. Procurar que o profesorado titor da ESO e de FPB dispoña de máis tempo para levar a cabo as súas funcións.  

 Manter as xuntanzas semanais entre o Departamento de Orientación e os diferentes titores da ESO e FPB. 

 Reforzar o Departamento de Orientación. 

 Programar os programas de habilidades sociais en todos os grupos atendendo ás características e necesidades dos grupos. 

 Aplicar programas educativos preventivos. 

 Promover actividades nos recreos para ocupar o tempo de lecer e así evitar conflitos, que o alumnado busque saír do centro e que consuma 
tabaco,  e que o alumnado se relacione de forma amigable. Apertura da biblioteca, e actividade de convivencia no marco dos Contratos programa. 

 Colaborar co profesorado instrutor nos expedientes disciplinarios, facilitando os trámites e facilitando apoio. 

 Propiciar a colaboración familia-instituto  a través de canles de comunicación constantes, especialmente nos casos de alumnado absentista, 
disruptivo e con necesidades educativas especiais. 

 Analizar periodicamente a convivencia no centro.  

 Seguimento e revisión anual do Plan de Convivencia. 

4.3.1 Organización xeral da convivencia no centro. NOF (Anexo I) 

4.3.2 Aula de Convivencia inclusiva 

A aula de convivencia inclusiva ten a vocación de substituír o tempo de expulsión do alumnado que estivese 
temporalmente privado do seu dereito de asistencia ao centro, como consecuencia da imposición de medidas 
correctoras, buscando a reincorporación á súa propia aula no menor tempo posible. Así mesmo, supón unha 
medida correctora para o alumnado que estea temporalmente privado da asistencia nun sesión lectiva. 

Calquera alumno ou alumna poderá ser derivado á aula como medida correctora por condutas contrarias á 
convivencia ou por incumprir as Normas de Organización e Funcionamento. 

4.3.2.1 Obxectivos da aula de convivencia 

 Proporcionará ao alumnado as condicións necesarias para reflexionar sobre a súa conduta contraria 
ás normas de convivencia, a seu comportamento en determinados conflitos e sobre como afecta todo 
isto ao desenvolvemento das clases.  

 Posibilitar que o alumna ou alumna aprenda a responsabilizarse das súas propias accións, 
pensamentos, sentimentos e comunicacións cos demais.  

 Contribuír a desenrolar actitudes cooperativas, solidarias e de respecto. 

 Posibilitar que o alumno ou alumna se sinta competente emocionalmente e na realización de certas 
tarefas. 

 Reconstruír e favorecer a súa autoestima e autocontrol. 

 Axudarlle a adquirir unha boa disposición de cara ás tarefas escolares. 

 Resolver os conflitos de xeito pacífico desde o diálogo e a reflexión. 

 Compensar as deficiencias que impiden a algúns alumnos ou alumnas a súa integración escolar. 

 Educar para a vida, potenciando as relaciones interpersonais de cada alumno ou alumna, é dicir, para 
a súa integración satisfactoria na comunidade. 

 Mellorar a vida académica e persoal do alumno ou alumna. 

4.3.2.2 Criterios e condicións para o alumnado na aula de convivencia 

 Para derivar a un alumno ou alumna á Aula de Convivencia, debe considerarse, especialmente, si 
con esta medida vanse alcanzar os obxectivos establecidos no Plan de Convivencia. 

 Poderá ser derivado aquel alumno ou alumna que sexa reincidente na súa actitude e conduta contra 
as normas de convivencia, e que tendo xa recibida algunha corrección polo seu comportamento non 
o varíe.  

 É imprescindible que o alumnado asista á aula con tarefa, e que o profesor/a que derivou ao 
alumno/a á aula faga o seguimento da actividade desenvolvida polo mesmo 

 No caso de que a asistencia á aula de convivencia veña derivada pola imposición dunha medida 
correctora imposta por unha falta contraria as normas de convivencia ou como medida pola 
resolución dun procedemento disciplinar e o alumno ou alumna teña que asistir por un período de 
tempo determinado, será o equipo educativo quen determine as actividades formativas que este 
deberá realizar, de entre as previstas na programación de cada departamento, e terá que entregalas 
nos pazos estipulados, ao titor ou titora (ou persoa que se designe como responsable). O orientador 
ou orientadora determinará as actuacións dirixidas ao proceso de reflexión que o alumnado deberá 
realizar, de entre as previstas na Programación da Aula..  

4.3.2.3 Profesorado que atenderá educativamente a aula de convivencia 

Profesorado de garda será o encargado de atender a aula en cada franxa horaria.  

4.3.2.4 Programación das actuacións do departamento de orientación do centro 

 As actuacións irán encamiñadas a favorecer un proceso de reflexión por parte do alumnado atendido 
na aula de convivencia, que favorezan actitudes responsables e condutas positivas para a 
convivencia.  

 Supervisión do material de traballo co que está dotado o aula. 

4.3.2.5 Horario, localización, instalacións e material didáctico 

A Aula de Convivencia terá un horario de apertura determinado pola dirección do centro e procurando sempre 
que sexa o mais amplo posible, priorizando a súa atención nas ultimas horas da mañá. Serán os recursos do 
profesorado de garda os que condicionen a súa apertura.  

A aula de convivencia é a aula 112, situada no primeiro andar do edificio de aulas. 

O profesorado que derive a un alumno ou alumna á aula terá que derivalo con tarefas. Ademais a aula estará 
dotada con material de traballo. Este material será supervisado polo Departamento de Orientación.  

4.3.2.6 Funcionamento 

Na aula de convivencia estará a carpeta da Aula de Convivencia con partes diarios.  O profesor/a que aplica a 
medida pode derivar ao alumno/a á aula os días que considere oportunos, anotando os datos requiridos no 
parte da aula de cada día. No parte hai que indicar: nome do alumno/a, curso, profesor que aplica a medida e 
tarefa a desenvolver. O profesorado de convivencia poderá tamén, se o considera oportuno, sinalar calquera 
observación 

4.4 Mecanismos de coordinación e colaboración no desenvolvemento do 
plan 

Para garantir o funcionamento do plan é imprescindible a coordinación entre todos os sectores implicados de 
cara a diagnosticar problemas ou situacións, valorar resolucións e mecanismos de mellora, actuar na 

resolución, facer o seguimento da problemática e avaliar os resultados. Ademais hai entidades alleas á 
comunidade coas que se traballa estreitamente para tratar actuacións do plan é que tamén convén ter en 
conta. 

 

MECANISMOS DE COORDINACIÓN E COLABORACIÓN  

ALUMNADO  Manter actualizado o Plan de acción titorial cunha avaliación anual para modificar anualmente as 
propostas de actuación, de actividades en materia de convivencia 

 Darlle ao alumnado un ambiente de confianza e confidencialidade para que conte cos axentes que 
así considere para buscar a resolución dos problemas 

 Intervir sempre na resolución dos conflitos independentemente da gravidade dos mesmos. 

FAMILIAS 

ANPA 
 Informar nas xornadas de principio de curso das características de cada grupo e manter canles de 

comunicación a través da titoría, o Departamento de Orientación e si é o caso da Xefatura ou da 
Dirección nas situacións que se vaian dando. 

 Procurar implicar ás familias na resolución dos problemas como axentes activos na mesma. 

 Manter fluidez de comunicación entre a ANPA e o equipo directivo 

PERSOAL NON DOCENTE  O equipo directivo manterá relacións constantes de comunicación co persoal non docente xa que 
son un sector activo que na detección de problemas. 

 Limpeza: detección de actos que vaian en contra do mantemento, integridade, conservación e 
limpeza das instalacións. 

 Administración: detección de situacións complexas na estrutura familiar ou na situación dos alum-
nos/as que poidan derivar en alteracións na convivencia. 

 Conserxería: nas situacións de vixianza poden detertarse conflitos e situacións que poden afectar 
ao normal desenvolvemento da vida no centro. 

TITORES E TITORAS  Manter contacto e comunicación constante coas familias e titorandos. 

 Reunións co Departamento de Orientación. 

 Facilitarlle acceso aos documentos dos protocolos para actuar na apertura dos mesmos. 

CLAUSTRO  Informar ao claustro da situación de convivencia de xeito constante. 

 Manter aos docentes como axentes activos para detectar, participar, resolver e avaliar as inciden-
cias que vaian xurdindo. 

DEPARTAMENTO DE ORIENTACIÓN  Relación fluída e constante co profesorado, titores e titoras e equipo directivo. 

 Xuntanzas co Departamento de Orientación do centro adscrito e colaboración cos Departamentos 
de Orientación dos centros de procedencia do alumnado. 

 Colaboración cos departamento de Asuntos sociais do Concello. 

 Colaboración co departamento da Consellería de Política Social  

CONSELLO ECOLAR  Atender ás demandas de colaboración por parte da Comisión de convivencia. 

 Manter ao Consello escolar informado da situación da convivencia escolar. 

 Seguimento activo do Plan  

 O/a Responsable de impulsar medidas educativas que fomenten a igualdade real e efectiva entre 
homes e mulleres informará ao Consello de calquera situación que poida alterar a igualdade real 
no centro. 

EQUIPO DIRECTIVO  Alerta constante ante situacións que poden alterar a convivencia do centro 

 Intervención cos axentes implicados nas incidencias. 

 Comunicación fluída cos centros de menores que titorizan e custodian alumnado do centro. 

 Colaboración constante e fluída co departamento de Orientación. 

 Comunicación fluída coas direccións dos centros de procedencia do alumnado novo a fin de 
adiantarse a problemas de convivencia que poidan xurdir, especialmente do alumnado derivado 
con cambio de centro. 

 Colaboración fluída cos departamentos de Política Social da Consellería, Programa de atención 
con familias do Concello, Fiscalía de menores. 

 Informar puntualmente á Xefatura Territorial, a través do servizo de inspección educativa, dos 
procedementos que se vaian levando a cabo (absentismo, expedientes disciplinarios, acoso esco-
lar, outras situación….) e das posibles situacións que poidan alterar a convivencia. 

4.5 Seguimento, avaliación e propostas de mellora 

A Comisión de Convivencia supervisará este Plan de forma regular e de xeito máis profundo na última 
xuntanza de cada curso escolar para propoñer as modificacións que estime oportunas de cara ao seguinte 
curso. Promoverase que os órganos de goberno e os órganos de coordinación didáctica fagan propostas de 
mellora deste plan anualmente. 

4.6 Difusión do plan 

O Plan promoverase a toda a Comunidade educativa a través das xuntanzas de principio de curso entre os 
titores e as familias, nas xornadas de acollida do novo alumnado e estará a disposición de todos e todas coa 
publicación na páxina web do centro.  

5. PROTOCOLOS 

 

Neste Plan de Convivencia están incluídos os protocolos necesarios para a mellora da convivencia en cada 
centro educativo publicados pola Consellería de Educación, Universidade e Formación Profesional. O acceso 
a estes protocolos pode facerse no portal de educación da Xunta de Galicia:  
www.edu.xunta.gal/portal/Educonvives.gal 

 

PROTOCOLOS INCLUÍDOS 

 Protocolo de prevención, detección e tratamento do acoso escolar e ciberacoso 

 Protocolo ou programa de mediación 

 Protocolo de identidade de xénero 

 Protocolo de absentismo escolar 

 Protocolo de atención educativa domiciliaria 

 Protocolo de prevención, detección e  intervención do risco suicida no ámbito educativo 

 Protocolo de protección de datos 

 

6. ANEXOS 

 

6.1 Anexo I. Normas de organización e funcionamento. NOF 

 

 

 


